
BRÉF TIL BÆNDA 

Á VESTURLANDI

Útg.: Búnaðarsamtök Vesturlands, Hvanneyri,  311 Borgarnes, s: 437-1215, netfang: buvest@vesturland.is  

Veffang: www.vesturland.is/buvest   Ábyrgðarm:  Eiríkur Blöndal ebl@bondi.is
11. bréf, 2003.






                Nóvember

Sauðfjársæðingar 2003.

Sauðfjársæðingastöð Vesturlands í Borgarnesi verður starfrækt í vetur, sæðistaka mun hefjast 4 desember og standa til 22 desember, þó ekki sunnudagana 7., 9., og 21. 

Eins og fram kemur í meðfylgjandi skipulagi er boðið upp á sæðingar í fjóra daga allsstaðar á svæði Búnaðarsamtaka Vesturlands og Búnaðarsambands Vestfjarða. 

Búnaðarsamtökin munu ekki verða með umsýslu á samstillingarsvömpum. Þeir sem vilja nota slíkt verða að snúa sér beint til dýralækna, lærðir sæðingamenn geta einnig séð um samstillingar enda hafi þeir leyfi til þess frá viðkomandi héraðsdýralækni. 

Pantanir á sæði og óskir um einstaka hrúta verða í síðasta lagi að berast fyrir kl. 14:00 síðasta virka dag fyrir sæðingu í síma 437-1215 hjá Búnaðarsamtökum Vesturlands, fax 437-2015 eða netfang buvest@vesturland.is. Nauðsynlegt er að nefna einnig hrúta til vara.

Ef séð er að nýting verði léleg á pöntuðu sæði þarf að tilkynna það til skrifstofu BV., fyrir kl. 9:00 að morgni sæðingadags svo sæðið geti nýst öðrum. 

Gjaldskrá fyrir sæði og sæðingar verður með tvennum hætti. Annarsvegar verða sæðingamenn á vegum BV., hjá þeim verður innheimt 0,2 klst. fyrir hverja sæðingu og er þá sæði, akstur, efni og vinna innifalið. Gjaldskráin er uppbyggð á eftirfarandi hátt:

Bændur


Bændur 
 

Ekki bændur

í búnaðarfélögum

utan búnaðarfélaga

2.800 kr/klst.

3.200 kr/klst.

6.000 kr/klst.

Þannig er t.d. gjald fyrir hverja sæðingu 0,2x2800 = 560 kr. hjá þeim sem eru í búnaðarfélögum.

Hinsvegar verður sæði selt beint frá stöð eða hjá sæðingamönnum BV., og er þá verðið eftirfarandi á skammt, aldrei er rukkað fyrir minna en 70% af útsendu sæði. 

Bændur


Bændur 
 

Ekki bændur

Í búnaðarfélögum

utan búnaðarfélaga

250 kr./sk.


285 kr./sk.


535 kr./sk.

Allt verð er án vsk., ef fjárræktarfélögin taka sjálf að sér að sjá um pantana móttöku, innheimtu og skil í einu lagi til BV., fá þau allt sæðið á besta verði.

Sæðingamenn eiga að skilja frumrit og eitt afrit úr sæðingadagbókinni eftir hjá viðkomandi bónda, hann sendir það síðan til BV., með upplýsingum um árangur eftir sauðburð næsta vor.

Hrútaskrá verður send til félagsmanna sauðfjárræktarfélaga og til þeirra sem þess óska. Einnig má nálgast skrána á heimasíðu bændasamtakanna www.bondi.is 

Fundir vegna sauðfjársæðinga 2003

Fundir vegna  sauðfjársæðinga 2003 verða haldnir sem hér segir:

Mánudaginn    
24. nóv.,  Grunnskólanum, Reykhólum kl. 10:00

Mánudaginn    
24. nóv.,  Dalabúð, Búðardal kl. 15:00

Mánudaginn
24. nóv.,  Breiðabliki, Snæfellsnesi kl. 20:30

Miðvikudaginn
26. nóv.,  Matsal LBH, Hvanneyri kl. 20:30

Dagskrá: Skipulag sæðingastarfsins, verðskrá stöðvarinnar, hrútakosturinn og kynbótastarfið í sauðfjárrækt.

Frummælendur verða Jón Viðar Jónmundsson og Guðlaugur V. Antonsson.

Búnaðarsamtök Vesturlands

Sauðfjársæðingastöð Vesturlands

Hrútar á Sauðfjársæðingastöð Vesturlands 2003-2004.

Hyrndir
97-836 Sekkur frá Hesti, Borgarfirði.

98-866 Stapi frá Oddgeirshólum, Árnessýslu.

99-867 Vinur frá Voðmúlastöðum, Rangárvallasýslu.



99-879 Fífill frá Torfunesi, S-Þingeyjarsýslu.



00-868 Áll frá Hesti, Borgarfirði.



00-881 Eir frá Holti, N-Þingeyjarsýslu.



00-882 Moli frá Hjarðarfelli, Snæfellsnesi.



00-890 Abel frá Ósabakka, Árnessýslu.



00-909 Spakur frá Arnarvatni, Mývatnssveit.



00-910 Otur frá Leirhöfn, N-Þingeyjarsýslu.



00-911 Snúður frá Geirmundarstöðum, Dalasýslu.



01-912 Úði frá Sveinungsvík, S-Þingeyjarsýslu.



02-913 Frosti frá Hesti, Borgarfirði.



98-884 Blesi frá Vestaralandi, N-Þing., (forystuhrútur).

Kollóttir
95-875 Hnykkur frá Melum I, Strandasýslu.

97-860 Sónar frá Smáhömrum, Strandasýslu.



98-876 Glæsir frá Broddanesi, Strandasýslu.

99-856 Hörvi frá Melum I, Strandasýslu.

99-914 Partur frá Steinadal, Strandasýslu.

00-915 Snær frá Ásgarði, Dalasýslu.

01-878 Þokki frá Hjarðarfelli, Snæfellsnesi.

01-916 Ægir frá Heydalsá I, Strandasýslu.

